
ZERAINGO HERRI BATZARRA
2023ko urtarrilaren 22an 2019-2023 legegintzaldiko azken herri

batzarra ospatu zen.

Herri Batzarrerako osatu ohi dugun informazio txostena prestatu

dugu oraingoan ere herriko etxe guztietara informazioa bidaltzeko

asmoarekin. Eskuartean duzun txostenean 2021eko irailetik 2022ko

abendura arteko informazioa jasotzen da.

Zuen interesekoa izango delakoan agur bero bat.

*Oharra: 2023ko urtarrilaren 18ko udalbatzaren
ondoren zabaldu diren bideo, idatzi eta akusazioen
ondoren, alkatearen adierazpena ere jasotzen da
txosten honetan.

1. Udal kudeaketa

1.1. Ekintzak eta ordezkaritzak

Udala ordezkatuz egin ditugun ekintzak eta bilerak aurkituko dituzu

ondoren:

ERAKUNDEA BILERA KOPURUA ORDEZKARIAK

Partzoneria Bilera 12 Amaia , Andoitz,

Haitz Balerdi

E.J eta GFA turismo 2023ko

Tourreko

aurkezpena

1 Amaia, Andoitz

Apaolaza

Basquetourreko zuzendaria Inagurazioa 1 Amaia

E.J Hezkuntza saila Eskola Berria 1 Amaia

EJ ,Turismo sailburua Aizpita 1 Amaia

GFA mugikortasuna Batxillergo

BUSa

2 Amaia

GFA Errementari Bilera 1 Amaia, Arantza

Goieki Bilera 2 Amaia

Goitur Bilera 1 Amaia

SASIETA Bilera 2 Andoitz

ETXEBIZITZA SOZIALEN

PROIEKTUAREN

AURKEZPENA

Arakil

Araia

2 Amaia, Arantza

Amaia

Goi tensioko Linearen Kontra Bilera 1 Amaia

Udalbiltza Bilera 1 Arantza eta Amaia

Eskolako Organo Gorena Bilera 3 Arantza

Eskolako behatokia Bilera 2 Arantza

Zerain Dezagun Fundazioa Patronatoa 4 Amaia, Arantza, Jose

Mari, Aitzol, Antton

GUZTIRA

2021 iraila-2022 abendua

37

1.2. UDALA: 2023ko aurrekontua

2023 urterako onartutako aurrekontua ondorengoa da (2022ko

aurrekontuarekin alderatuta):

IRTEERAK

2022 2023

MAILEGUAK 22.767,24 € 45.100,00 €

UDALEKO LANGILEEN SOLDATA 199.612,55 € 222.090,09 €

ZERAIN DEZAGUN
FUNDAZIOA:ETXEBIZITZAK

16.800,00 € 17.500,00 €

OBRAK eta MANTENIMENDUAK 17.900,00 € 18.900,00 €

URA-ARGINDARRA-BEROGAILUA-HIL
ERRIA

14.000,00 € 16.000,00 €

HONDAKINAK BATU, KUDEATU 20.000,00 € 21.000,00 €

ONGIZATEA +
OSASUNA+JUBILATUAK

4.100,00 € 4.100,00 €

HEZKUNTZA PROIEKTUA 9.220,00 € 14.550,00 €

KULTURAREN SUSTAPENA ETA JAIAK 23.300,00 € 26.800,00 €

EUSKERA 3.580,50 € 4.380,50 €

LANDA GARAPENA+ LANKIDETZA 11.800,00 € 12.490,76 €

TURISMOA 29.000,00 € 21.000,00 €

ADMINISTRAZIO OROKORRA 47.400,00 € 40.400,00 €

GASTU FINKOAK 419.480,29 € 464.311,35 €

ENERGIA BERRIZTAGARRIA 78.000,00 € 178.264,82 €

ERREMENTARIKO PROIEKTUA 350.000,00 € 340.000,00 €

AIZPITAKO LABEAK 9.000,00 €

BIODIBERTSITATEA 32.940,00 € 35.048,00 €

AUZOEN INBERTSIOAK 8.000,00 € 8.000,00 €

AIZPITA MUSEOA +LARRAONDO 55.146,43 € 55.146,43 €

BIDE PUBLIKOEN KATALOGAZIOA 15.730,00 €

ATERPETXEKO IGOGAILUA 50.000,00 €

BASERRI BIDEAK+ZUMARRAUNDI 17.000,00 € 43.165,00 €

GASTU ALDAGARRIAK
(DIRULAGUNTZAK)

565.816,43 € 709.624,25 €

DENERA 985.296,72 € 1.173.935,60 €

SARRERAK

2022 2023

IBILGAILUEN -ONDASUNAK 68.750,00 € 70.750,00 €

OBRAKO ZERGAK 12.875,24 € 20.000,00 €

TASAK (ZABORRA-FRONTOIA) 27.050,00 € 26.471,27 €

FORU FUNTSA eta BESTE BATZUK 289.145,00 € 325.091,00 €

ETXEBIZITZA SOZIALEN ALOKAIRUA 16.800,00 € 17.500,00 €

MANDIO eta OSTATUKO RENTAK 7.050,00 € 8.100,00 €

SARRERA FINKOAK 421.670,24 € 467.912,27 €

DIPU:BIDE PUBLIKOEN
KATALOGAZIOA

5.700,00 €

E.J.: OSAKIDETZA EXEKUZIO
PROIEKTUA

8.470,00 €

LANBIDE-TEKNIKARIA 12.000,00 € 12.000,00 €

E.J.: BIODIBERTSITATEA 39.775,24 € 43.660,37 €

DIPU:BASERRI BIDEAK HERRITARREN 12.932,24 € 38.665,00 €

E.J:MUSEOAK 39.619,00 € 55.146,33 €

DIPU: KULTURA SAILA 1.600,00 € 4.000,00 €

ENERGIA BERRIZTAGARRIA 76.000,00 € 163.281,63 €

E.J AIZPITA  E.J 126.000,00 €

ATERPETXEKO IGOGAILUAREN
DIRULAGUNTZA

23.000,00 €

ERREMENTARIKO LEADER 2022 160.000,00 €

ERREMENTARIKO LEADER 2023 197.800,00 €

ERREMENTARIKO OBRAKO
MAILEGUA

220.000,00 €

AIZPITA  laguntza pribatuak 30.000,00 €

SARRERA ALDAGARRIAK
(DIRULAGUNTZAK)

563.626,48 € 706.023,33 €

DENERA 985.296,72 € 1.173.935,60 €

2023ko aurrekontua, sarrera finkoen aldetik, foru funtsaren igoera
batekin dator. Lehenegoz 300.000 €-ko langa gaindituko du. Igoera
hau ondorengoetan erabiliko da:

1. Idazkari/kontu-hartzailearen dedikazioa %20tik %50era
igotzea. Hala ere, urritik idazkari gabe gaude, aurrekoak

oposizioaren partetik jasandako presioaren ondorioz dimisioa
aurkeztu zuelako. Udaleko eguneroko jarduna eta kudeaketa
asko zaildu digu egoera honek.

2. Udal langileen soldata igotzea EUDEL-ek gomendatzen duen
moduan. Horren ondorioz, soldaten kontu-saila nabarmen igo
da 2022koarekin alderatuz.

3. Herriko elkarteentzako ekarpenak igo dira.
4. Hezkuntzako kontu-saila ere nabarmen igo da. Azken aldiko

umeen joera Segurako eskolara joatea da (aurreko urteetan ez
bezala, non publiko-pribatu artean banatzen zen) eta honek
Zeraingo udalak Segurako eskolari egiten dion ekarpena igotzea
ekarri du.

5. Herriko ekintza kulturalentzako diru-saila haunditu da.
6. Bestalde, turismoaren mantentzeagatik Udalak Zerain Dezagun

Fundazioari egiten dion ekarpena gutxitu da. Zehazki erdira
jaitsi da fundazioak izan duen 2022 urtearen itxiera onaren
ondorioz.

Guzti honekin, eta laburpen modura, udaleko gastu finkoak sarrera
finkoekin estaltzea lortzen jarraitzen dugu.

1.3. UDALA: 2022ko itxiera

2022ko itxiera lantzen ari gara, baina aurretik aipatutako

idazkariarekin dugun arazo larriak zeresan handia du gai honetan.

Legegintzaldi honetan 5 idazkari ezberdin izan ditugu:

1. 2019 ekaina-abendua (6 hilabete)

2. 2020 urtarrila-uztaila (7 hilabete)

3. 2020 iraila-2021 iraila (12 hilabete)

4. 2021 urria-2022 urtarrila (4 hilabete)

5. 2022 otsaila-2022 urria (8 hilabete)

6. 2022 azarotik idazkaririk gabe (3 hilabete)

Bestalde, nabarmena da ZHK-k oposizioa egiteko moduak udalaren

funtzionamenduan duen eragin kaltegarria.

1.4. Zerain Dezagun Fundazioa: 2022ko itxiera

Fundazioak aurtengo urtea positiboan ixtea aurreikusten da,

martxoan izango ditugu behin betiko datuak. Dauden diru sarrerekin

maileguak ordaintzen doaz eta, honekin lotuta, udalak Fundazioari

egiten dion ekarpena murriztu da 2023an.

Gainera, beste lanpostu bat sortu da, dagoeneko 4ko lantaldea dago

Fundazioan lanean.

Xaguen Lagunak elkartea, etenik gabe dabil lanean etxebizitza

sozialen proiektua udalera pasatu dadin bere osotasunean (bide

judizialak hartuz). 2018ko udala eta Fundazioaren arteko lankidetza

hitzarmenak dioen arabera Fundazioak eraiki zituen etxebizitzak eta

udala da etxebizitza hauen kudeaketaren arduraduna.

1.5. Epaiketak

Jarraian azken herri batzarrean emandako informazioa zabaltzen da.

Ondoren zehazten diren prozesu guztiak auzi-jartzaileek hasi dituzte,

eta udalak bere burua akusazioetatik defendatu besterik ez du egin.

Momentu honetan 5 prozesu daude udalaren kontra:

1. Jose Antonio Etxabek Zeraingo Udalari eta Amaia Junquerari

pertsonalki bere oinarrizko eskubideak urratzeagatik 25.000 €

eskatuz demanda jarri zuen. Itxita dago udalaren aldeko
sentzentzia irmoarekin.

2. Jose Antonio Etxabek Zeraingo Udalaren eta Amaia Junquera

Landetaren aurka Oinarrizko Eskubideak Babesteko Euskal

Datuen Babeserako Agentzian salaketa jarri zuen 40.000 €-ko

zenbatekoagatik. Itxita dago udalaren aldeko sententzia
irmoarekin.

3. Jose Antonio Etxabek JAIME ORBEGOZO HONDALANAK

EXCAVACIONES S.L., ZERAINTZEN S.A, ZERAINGO UDALA

eta ALDABE S.COOP.-en aurkako demanda jarri zuen egungo

obra edo zerbitzu jakin baterako kontratua kontratu mugagabe

batean bihurtzeko, lanaldia %50-etik %100-era handitzea eta

6.000 euroko kalte-ordaina eskatuz. Itxita dago udalaren
aldeko sententziarekin.

4. Txirbil Koop Elk.-ak eta Zeraingo Herri Kandidaturak

(aurrerantzean ZHK), 2020ko irailaren 30ean, kereila kriminala

jarri zuten agiriak faltsutu izana akusatuz Amaia Junqueraren

aurka, eta gutxienez 3 urteko eta gehienez 6 urteko espetxe

zigorra eskatu zuten, ZERAINTZEN, S.A. sozietatearen itxierari

dagokionez. Txirbilek eta ZHK-k Amaia Junquerarentzat 4

urteko espetxe zigorra eskatu dute eta fiskaltzak 11 urteko

inhabilitazioa. Epaiketaren zain gaude.
5. Txirbil Koop Elk.-ak administrazioarekiko auzien auzitegian

demanda jarri du, Zeraingo Udalari 5262.95 €-ko zenbatekoa

demandatuz, plazako piknik eremuan egindako lanen % 50ari

dagokiena. Epaia geldituta dago oraingoz.

Azken berriak 4. epaiketari dagozkionak dira: 2021ean Amaia

Junquera-k 6.841,83€-ko fidantza jarri behar izan zuen epaitegian.

Akordiorik egon ez denez, ahozko epaia 2023ko maiatzaren 29an

izango da. Fidantza hau gehi abokatu kostuak (6.732,20 €) Amaia

Junquera-k modu pertsonalean ordaindu ditu, ( guztira 13.574,03 €)

Udalak, orain arte, bere burua defendatzeko 15.000 euroko gastuak

egin behar izan ditu.

1.6. Protokolo eta zinegotzi gastuak

ZHKko ordezkariek udalbatza batean alkatearen kilometrajea (300 €)

zalantzan jarri zuten, hori dela eta, kontzeptu horretan asko gastatzen

ari ote ginen jakiteko, hau da, erreferentzia bat izateko, aurreko

legegintzaldietan ZHKko ordezkariek egindako gastuak begiratu

genituen.

Jarraian 2007tik 2021era izan diren protokolo eta zinegotzi gastuen

zerrenda duzue. 2007-2015 urteetan ZHK-k kudeatu zuen Udala eta

2015-2023 urteetan Zeraingo EHBilduk.

1.7. Udalbatzako akusazioen erantzuna

2023ko urtarrilaren 18ko udalbatzan ZHK-k akusazio larriak eginez

idatzi bat irakurri zuen. Horrez gain, eta guk dakigunez, bideo bat

zabaltzen ari dira goierritik. Alkateak, udal gobernuak eta EH Bilduk

ustelkeriaz jardun dugula diote. Hemen gure erantzuna:

Zeraindarrok jakitun zarete aste honetako gertakariez, eta

zuzenean nire aurka egindako akusazioak medio, azalpenak eman

nahi nituzke, ezkutatzeko ezer ez dudalako nik pertsonalki, ezta

2019ko udal hauteskundeak demokratikoki irabazita alkatetza

kudeatzen ari den EH Bilduko udal taldeak ere.

Gogora ekarri nahi ditut, hasteko, EH Bilduren mandatupean

Zerainen aurrera eramandako zenbait proiektu, herriaren

garapenerako garrantzitsuak iruditzen zaizkigunak

1. Gazteen emantzipaziorako etxebizitzak alokairu sozialean.

2. Turismoaren kudeaketaren bidez lortutako aberastasuna

herriarentzat izatea lortu dugu, bitartekarientzat izan ordez.

2023an udaletxeak Fundazioaren funtzionamendua

bermatzeko ematen duen diru laguntza erdira murriztu dugu

eta hurrengo urteetan zerora murriztu ahal izango da.

3. Eusko Jaurlaritzako Hezkuntza sailarekin Euskal girotze

barnetegia Zerainen kokatzeko lortutako akordioaren

kudeaketari esker, urtero 700 haur-nerabe etortzen dira

herrira eta beraien bidez herriaren xarma zabaltzen doa,

beraiek gure enbaxadore bihurtuz. Horrekin batera herriko

aterpetxea berritu dugu eta proiektuaren irabaziekin egindako

inbertsioa ordaintzen ari gara. Horrez gain, kalitatezko lau

lanpostu berri sortu ditugu.

4. Errementeri berritzen hasi gara; bertan kokatuko ditugu

medikuaren eta erizainaren kontsulta berriak, udaletxea eta

erabilera anitzeko areto handia.

5. Eusko Jaurlaritzako Hezkuntza sailaren konpromisoa lortu

dugu Zeraingo eskola berria epe laburrean eraikitzeko.

6. Zeraingo bide publikoen lehen inbentarioa osatu dugu.

7. Zeraingo baliabide turistikoak eta kultur ondarea

zaharberritzean aurrerapauso handiak lortu ditugu; Madrilgo

Gobernuaren eta Eusko Jaurlaritzaren laguntzak lortuz, hiru

labeak, Aizpitako interpretazio zentroko baliabideak eta

Larraondoko errota zaharberritu ditugu.

Egon al daiteke zeraindarren bat denon ongizatean eragin zuzena

duten hobekuntza horien aurka? Bada, tamalez, ZHK osatzen duen

pertsonen taldea proiektu horietako bakoitzaren gurpiletan makilak

jartzen aritu da etengabe.

Udal Gobernuaren ordezkari gisa nire aurka bideratu dituzte

beraien haserreak eta erasoak. Horren erakusle dugu nire kontra

jarritako kereila kriminala, maiatzaren 29an epaituko dena,

paradoxa badirudi ere, udal hauteskundeen biharamunean.

Azken erasoa pasa den Udalbatzan gertatu zen, urtarrilaren 18an.

Udalbatza horretan besteak beste, 2023ko aurrekontua onartu

genuen, ZHK ko kontrako botoekin. Udalbatzako azken puntuan,

erregu eta galderen tartean, ustelkeria leporatu zidaten hainbat

gairen inguruan, nire aurka akusazio larriak eginez eta ondorengo

egunetan bideo labur bat zabaldu dute Goierrin horren berri

emateko.

Ondoren akusazio horiek desmuntatzeko informazioa emango

dizuet:

Aterpetxeko obraren kontratazioari buruz

2020ko otsailean Hezkuntza Sailak eskaintza bat egin zigun;

Hariztierdi aterpetxean modu iraunkorrean Euskal Girotze

Barnetegia kokatzea. Horretarako hainbat baldintza jarri zizkigun:

1.- Beraien beharretara egokitutako obrak egitea aterpetxean,

egokitzapen horiek 100.000€ ko inbertsioa suposatu zioten

Fundazioari.

2.- Obra maiatzerako amaituta egon behar zuen, orduan utzi behar

zutelako Segurako barnetegikoek Segurako aterpetxea.

Proiektua kudeatuz lortuko genituen irabaziekin obrak egiteko

eskatu beharreko mailegua bost urtetan ordaindu genezakeela

baloratu genuen eta Hezkuntza Sailaren eskaintza onartu genuen.

Konfinamenduaren hasiera zen eta egoera zela eta, gure zalantzak

azaldu genizkien gure solaskideei, baina jarraitzera animatu

gintuzten.

Idoia Arevalo idazkariari-kontu hartzaileari kontsulta egin ondoren

eta ohartaraziz ezin izango genuela ohiko kontratazio-prozesurik

egin, ez baitzegoen denborarik, esan zigun ondo oinarritutako kasu

horietan eta bizitzen ari ginen alarma-egoera kontuan hartuta, ez

zuela arazorik ikusten.

Inguruko hainbat eraikuntza-enpresarekin saiatu ginen lana

beregain hartu zezaten, baina inork ez zuen konpromisorik hartu

nahi izan.

Nik esan nuen nire bezero-zorroan igeltsero batzuk zeudela, eta

galdetuko niela, eta halaxe egin nuen. Aipatutako igeltseroen artetik

Construcciones y reformas TUDIC, S.L.k erronka onartu zuen.

Udal arkitektoak astero gainbegiratu zuen obra eta epe barruan

amaitzea lortu genuen.

Idoia Arevalo idazkari-kontu-hartzaileak postua utzi zuen 2020ko

uztailaren 30ean eta agerikoa da, herriko dinamika politikoak

erabaki horretan eragin handia izan zuela.

Irailaren 1ean, Patxi Bengoa, Hernaniko idazkaria, hasi zen gure

udalean idazkari lanetan lan metaketaren bidez. Hark txostena

egiteko behar zuen informazioa niri eskatu ondoren, txostena egin

zuen.

ZHK gezurretan ari da idazkari/kontu-hartzaileak mailegua

sinatzeko kontratazioari buruzko txosten faltsu bat egin zuela

esaten duenean. Bankuak ez zuen inoiz eskatu txosten hori,

mailegua 2020ko irailaren 30ean sinatu zen Sabadell bankuarekin

eta idazkariaren txostena, berriz, 2020ko urriaren 28koa da, nire

eskariz egina, ZHK-k egoera pozoitu nahiko zuela jakinda, orain

gertatu den bezala.

Laburbilduz:

Euskal Girotze Barnetegia Zerainen kokatu ahal izateko Hezkuntza

Sailak jarritako baldintzak betetzea beharrezkoa zen, hau da,

hobekuntzak egitea aterpetxean 2020ko maiatzerako.

Konfinamendu garaia parean tokatu zen ustekabean, 2020ko

martxotik maiatzera.

Idoia Arevalo idazkari- kontu hartzaileari zegokion udal barruan

legea interpretatzea eta hala egin zuen. Bere irizpidea jarraituz

jardun genuen.

Errementariko obraren kontratazioari buruz

2022ko maiatzaren 11n, tamaina honetako obrak egiteko legeak

ezartzen duena kontuan hartuta, publikatu zen obraren eskaintza.

Berehala bidali zitzaien informazioa posta elektronikoz Goierriko

enpresa horiei:

● Construcciones Iturrioz

● Construcciones Tudic

● Construccione Iparragirre

● Egurpe Eraikuntzak

● Bai reformas

● Txirbil Koop

● Urrate berri

● Teilatugain

● Garmendia Tejas

● Teusa

● Goiti

● Geksa

Lizitazioaren azken eguna ekainaren 3a izanik, Construcciones

Tudic-ek bakarrik aurkeztu zituen eskatutako agiriak. Egun horietan,

obra publiko pila bat argitaratu zen hainbat lekutan, eta lizitatu gabe

geratu ziren, inor ez baitzen lehiaketara aurkeztu Ukrainako

gerraren ondorioz materialen prezioak igo zirelako.

Kontratazio-mahaiak dokumentazioa aztertu eta baldintzak

betetzen zituela diktaminatu zuen. Obra Eusko Jaurlaritzaren

plataforman esleitu zen eta kontratua 2022ko uztailaren 4an sinatu

zen.

Uztailaren 8an, TUDIC-ek proformako faktura bat aurkeztu zuen,

prezioak mantendu ahal izateko materialak erosteko % 40ko

aurrerakina eskatuz. Garazi Manzano udal idazkari- kontu

hartzailearekin kontsultatu ondoren, bere irizpidearen arabera

ordainketa-eskaera behar bezala justifikatuta zegoenez, ordaindu

egin zitzaion.

Obraren esleipena ez zen osoko bilkurara eraman, idazkari-kontu

hartzailearen akats administratibo bat zela eta. Izan ere, eskualdeko

hainbat idazkariri kontsulta egin ondoren, hautagai bakarra

zegoenez, ez zela beharrezkoa ondorioztatu zuen.

Nik esleipena ez ote zuen udalbatzak onartu behar galdetu nionean,

ezetz erantzun zidan eta halaxe egin zuen berriz ere, 2022ko

irailaren 21eko udalbatzan ZHK-ko kide batek gauza bera galdetu

zionean.

Udalbatza ondoren ZHK-ko kideak idazkariarekin batzartu ziren.

Batzar horren ondorioz idazkaria beldurtu egin zen eta handik

gutxira lana utzi zuen presionatuta sentitu zelako.

Laburbilduz:

Obren esleipena ebazteko ardura kontratazio mahaiarena izan zen.

Enpresa bakarra aurkeztu zen eta baldintzak bete zituen.

Garazi Manzano idazkari- kontu hartzaileari zegokion udal barruan

legea interpretatzea eta hala egin zuen. Bere irizpidea jarraituz

jardun genuen.

Nire etxean bulego profesional bat egiteko obraren inguruan.

Pentsatzen dut gehienek badakizuela autonomoa naizela, eta

gestoria txiki bat daukadala, batez ere zergak, nominak eta gizarte

segurantzako tramiteak egiteko autonomoei eta enpresa txikiei.

Duela pare bat urtetik, etxetik aparte bulego bat egiteko asmoarekin

nenbilen, sarrera independente batekin, bezeroak bertan artatu ahal

izateko.

Aurrekontuak eskatu nizkien egindako proiektuan oinarrituta bi

bezerori (Tudic eta Txiki etxea); gainera Baireformasi eta

Construcciones Iturriozi ere bai. Eta, azkenean lana denen artean

banatu nuen, prezioak kontuan hartuta, honela:

● Iturriozek: zolata eta urbanizazioa.

● Tudic-ek: zurezko egitura, teilatua, elektrizitatea eta zurezko

arotz-lanak.

● Txikietxeak: igeltserotza, iturgintza, fatxadako akaberak eta

altzariak.

● Janeirok: biomasa-tximinia.

ZHK-k irakurritako idatzian eta zabaldutako bideoan Tudic-eri

emandako diru aurrerapena eta nire bulegoaren obrak aldi berean

egin zirela esan zuen; lotura honekin ulertaraziz udaleko diru

publikoa erabili nuela nire obra ordaintzeko.

Lanen faktura eta ordainagiri guztiak ditut. Ekainaren 30ean obra

ordaintzeko sinatutako kredituaren egiaztagiria ere badut, 50.000 €

koa.

Alkatea naiz, bai, baina ondo dakizue nire ogibidea aholkularitza

dela. Eta hori baldintzarik onenetan egiteko, beharrezko

egokitzapenak ziren etxean egin ditudanak.

Alkate izateak ez nau behartzen neure negozio propiorako

enkargatzen ditudan lanez edo lan horietarako kontratatzen ditudan

enpresekin ditudan harremanez azalpenak ematera. Baina aurrez

esan dudan eran, ez dut ezkutatzeko ezer.

Zeraindarroi eta behar denari azalpenak emateko eta azalpen horiek

sustengatzen dituzten dokumentuak erakusteko prest nago, eta hori

da gaur egin nahi izan dudana.

Honetara behartu nautenek azaldu beharko dute zergatik egin

duten edo zein helburu dituzten.

Zerainen, 2023ko urtarrilaren 22an

2. Batzordeen berri

2.1. Herri Bizitza

Herri bizitza batzordeak-Oa kultur elkarteak 2022ko martxotik

2022ko urte amaiera antolatu eta egin dituen ekintzen berri aipatuko

dugu.

2022ko Apirilak 8an: KORRIKA

Korrikako antolakuntzarako batzorde bat osatu zen eta bertan parte

hartu zuen Oa kultur elkarteak. Batzorde honetan herriko talde

ezberdinetako jendeak parte hartu zuen eta 6 KM erosi genituen

Zeraindarrok, 2019an baino 1 kilometro gehiago.

Korrika arratsaldez iritsi zen Mutiloa aldetik eta gero Segura aldera

segi zuen. Korrika egin ondoren, jolasak, merienda eta txokolatea izan

genituen.

Oa kultur elkarteak Korrikako kilometro bat erosi zuen eta ondoren

egin zen meriendaren  prestaketa eta ordainketa ere egin zuen.

2022ko Udaberriko Kulturaldia

Egitaraua ondorengoa izan zen:

● Maiatzak 6, Patata tortila txapelketa.

● Maiatzak 7, SEGURA-ZERAIN MENDI LASTERKETA, SANSON
PROBA.

● Maiatzak 11, Aizpitako Geologia aurkikuntzen inguruko hitzaldia
Iñaki Yusta eta Pedro Gil-Cresporen eskutik.

● Maiatzak 15, SAN IXIDRO BAZKARIA.
● Maiatzak 19, Minbiziari Bizimina hitzaldia Elordi Garcia Insaustiren

eskutik.

● Maiatzak 25, Amaiur 1522-2022 Memoria, epika eta politika

Gaizka Aranguren eskutik.

2022ko Festen egitarau eta urtekarin azalaren lehiaketa – San Juan
bezpera

Ekainaren 23, San Juan bezperako festa izan genuen, su piztea,

Uharka abesbatza, herriko haurren dantza emanaldia, mokadutxoa

eta ondoren festen egitarauaren eta urtekariko azalaren lehiaketa.

2022ko festen azalaren irabazlea Enara Aizpeolea Gereñu eta 2022

urtekariko azalaren irabazlea Aizpea Elortza Elortza izan ziren.

Aurkeztu ziren lan guztiak erakusgai jarri ziren eta herritarren bozka

bidez aukeratuak izan ziren bi lanak.

2022ko Uztailaren 14ean Euskarabenturakoen bisita

Uztailean, Euskarabenturakoen bisita izan genuen azken urteetan
bezela eta esperientzia ederra errepikatzeko aukera izan genuen.

2022 jubilatuen eskurtsioa

Uztailaren 16ean egin zen eta Urdaibai inguruan ibili ziren.

2022ko Herriko jaiak

Bi urte eta gero, berriro ere ohiko Zeraingo festak egiteko aukera izan
genuen:

● Abuztuaren 14ean umen eguna, pregoia, sagardo dastaketa eta
txekor jana eta eguna bukatzeko erromeria giro ederrean Gau
Argi taldearekin.

● Abuztuaren 15ean, txistulariak etxez etxe, txakoli dastaketa,
plazako frontoiko pilota partidak, arratsaldez herri kirolak
herriko gazteez osatutako bi taldeen artean, bolatea,
mozorroak, gazte afaria eta Balantza taldearen kontzertua.

● Abuzutaren 16ean, herriko artzainen gazta dastaketa, toka
lehiaketa, bolatea eta herritarren arteko herri afaria
bertsolariekin lagunduta eta amaitzeko Elustondo anai-arreben
eskutik erromeria.

● Abuztuak 17, goizean herri txukunketa.

2022ko iraila: Porrotxen bisita

Orain 14 urte Zeraingo haur eta herritarrok Porrotx eta bere

lagunekin Eskola txikietako abesti eta bideoa grabatu genituen.

Aurtengo urtean, Porrotx berriro ere gurekin hartu emanetan jarri

zen eta irailean bere bisita izan genuen, gaur egungo eskolako

haurrekin udaletxe ondoko intxaur arbola zaharraren ondoan intxaur

arbola berria landatuz.

2022-2023 Ikasturteko Ikastaroak

Ikasturte honetan ere ikastaro batzuk baditugu Zerainen:

● Yoga, asteartetan 16.30etatik 18.00etara (Kultur etxean)

● Trikitixa, asteartetan 17.00etatik 19.00etara (Kultur etxean)

● Zumba, ostegunetan, 19.00etatik 20.00etara ( Pilotalekuan)

● Euskal dantzak:

○ Haurrak: astelehenetan 17.00etatik  18.00etara

(pilotalekun)

○ Helduak: asteazkena 18:30etatik 20:00etara

(pilotalekun)

○ Gaztetxoak: ostiraletan 19.00etatik 20.00etara

(diaporama gelan kultur etxen)

2022ko Urrian jubilatu eguna

Urriaren 23, Ostatun, jubilatu bazkaria zen Beñat Gaztelumendi eta

Ohiana Iguaran bertsolariekin. Giro ederrean pasa zuten eguna.

Urtero egin ohi dan ordularien zozketan Ixiar Alustiza eta Jabier

Aizpeoleari tokatu zitzaien aurtengoan.

2022ko Azaroak 25

“Emakumeen aurkako indarkeriaren aurkako egunean” herriko

plazan elkarretaratzea egin genuen.

2022ko Abenduak 3 “Euskeraren eguna”

Abenduaren 3an Euskararen eguna izan genuen eta bezperan

eliz atarian, Txontxongilo-bertsolariak kale-antzerki ikuskizuna izan

genuen.

2022ko Gabonak

Goizeko 8.45etan autobus geltokian elkartu eta bi taldetan banatu

ginen; talde bat Aizpea auzora eta beste Barbarira eta ondoren

Ostatuko plazan bi taldeak elkartu eta herri kaskoa egin genuen.

Iluntzean 7etan plazan Olentzero eta Mari Domingi izan genituen eta

haurrentzako oparitxo bana eta gaztinak partitu zituzten. Uharka

abesbatzak eta herriko haurrek abestu zuten eta herriko haur

dantzariek ere dantza egin zuten.

Herritarrei eskerrak eman nahiko genizkieke, eman duten

laguntzagatik. Denera 1572,5 € bildu dira aurten.

2022ko Urtekaria

2021ko urtekaria, 35.urtekaria dugu. Elkarrizketa tartean Bittoriori
egin zaio, gure gaiean Errementari etxearen inguruko aipamena egin
da, urtean zehar herrian izan diren ekintza ezberdinak aipatu dira,
kolaborazio ezberdinak, haurren marrazki …

Urtekariaren ale bana herriko etxe guztietara banatu da eta salgai

jarri da Mandio denda eta tabernan eta Ostatu tabernan.

Urtekarian era batera edo bestera parte hartu duten guztiei eskerrak

eman nahiko genizkieke.

2022ko urtean zehar erakusketa ezberdinak kultur etxean

Apirilaren 9an ZORROZTU ARKATZA, Carles Bros margolari eta

eskulturgile katalanarraren artistaren, erakusketa zabaldu zen.

Erakusketako eskultura bat Zeraingo herriari opari utzi zion eta gaur

egun Mandio dendan dago ikusgai.

Abenduaren erdi aldetik urtarrilaren erdira Lemniskata Zientzia

elkartearen eskutik XIX.mendeko Goierri bailarako herri ezberdinen

argazki zaharrak egon dira ikusgai.

2.2. Zerbitzuak, azpiegiturak, ingurumena eta
hirigintza

Hona hemen egindako lanketen laburpena:

Errementeri eta xotegi

Herriko plazan dauden bi eraikin hauek berreskuratzeko obrak

martxan daude jada. Obra hauek faseka egingo dira eta oraintxe lehen

fasea dago martxan. Fase honek eraikinen teilatua eta egiturazko

lanak barneratzen ditu. 2022an 350.000€-ko aurrekontua zuen eta

329.000€ jaso dira diru-laguntzetatik.

2023an bigarren fase jarriko da martxan. Bigarren fase honetan

osakidetzako kontsulta, udaleko bulegoak eta erabilera anitzeko areto

handia egin nahi dira. Horretarako 340.000€-ko aurrekontua dago

2023an eta aurrekoan bezala diru laguntzak eskatuko ditugu.

Aurretik aipatutako zerbitzuez gain, eraikin hauetan eskola ere

kokatuko da. Honen aurreproiektua idatzita dago eta prozesu

honetan eskolako eragileek (irakasleak, gurasoak eta udala) parte

hartu dute. Finantziazioa Hezkuntza Sailaren gain joango da.

Aurreikuspenak ondorengoak dira:

● Exekuzio proiektua 2023an idatzi

● Eraikitze lanak 2024an hasi

Jarraian eskolako plano batzuk:

Baserri bideak konpondu

2022an Aizpeako Bengoetxe baserriko bidea konpontzen hasi gara.

Izan duen kostua 10.000 € ingurukoa da.

Aurten, 2023an, bidea bere osotasunean bukatuko da eta kostua

33.000 €-koa izango da.

Zeraingo herri bideak

Herri bide publikoen lehen inbentarioa egin da. Prozesuak ondorengo

faseak izan ditu: aurkezpenak, informazio bilketa, behin behineko

dokumentua sortu, alegazioak aurkeztu, udalak alegazioak erantzun,

behin betiko inbentarioaren dokumentua idatzi eta, azkenik,

udalbatzak behin betiko inbentarioa onartu du.

Aurrerantzean inbentario horretan jasota dauden bide publikoek

lehentasuna izango dute mantentzeko, konpontzeko eta zaintzeko

garaian.

Hurrengo agintaldian herri bide publikoen ordenantza landu beharko

da.

Aterpetxeko igogailua

Aterpetxeko irisgarritasuna hobetzeko asmoarekin, bigarren solairura

igotzeko igogailua jarriko da. Aurrekontua 50.000€-koa da eta diru

laguntzak eskatuko ditugu lan honetarako.

2.3. Tokiko Garapena

Goitur

Hilabete hauetan Goiturrekin kolaborazioan jarraitu dugu ohiko

moduan. Uztailaren 12an, Daniel Solanak, Basquetour-eko Zuzendari

Orokorra, Amaia Junquerak, Zeraingo Alkatea, Iñaki Ugaldek,

Mutiloako Alkatea, Jon Enriquek, Ormaiztegiko Alkatea eta Niko

Osinaldek, Goitur-eko Zuzendaria, Ormazitegi eta Aizpita lotzen

44



dituen bide berriaren inaugurazioa egin zuten. Bide hau Peatza

(Mutiloa) gunetik pasatzen da, eta Ormaiztegi eta Barnaola baserria

lotzen dituen bide berdearen luzatze bat da. Bide guztian zehar

kartelak eta panelak ipini dira.

Abuztuaren 10ean, Javier Hurtado Eusko Jaurlaritza turismo

sailburuaren bisita jaso genuen Goierriko turismo baliabideak

ezagutzen zebilen bitartean. gure museo etnografikoa eta Aizpitan

labeetan egindako berrikuntzak erakutsi genizkion.

Goi tentsioko linea

Goi tentsioko linearen aurkako mugimenduaren partaide bezela,

herriko elkarte guztiek maiatzaren 22an egin zen protestan parte

hartu zuten. Horretarako, goi tentsioko posteak jarri nahi dituzten

lekuetan elkarretaratzeak egin ziren.

Horren ondoren, FORESTALIA enpresak bigarren linea bat egin nahi

duela jakin genuen, lehenengoaren paraleloan Bizkaian amaituko

dena. Bigarren linea honek ez dio Zeraini zuzenean eragiten baina hala

ere honen aurka posizionatu gara.

Ostalaritza

Pandemiak eragin dituen ohitura aldaketen poderioz, Mandio eta

Ostatura gerturatzen den jende kopurua nabarmen jatsi da azken

aldian. Horren ondorioz, bien artean koordinatu dira bietako bat beti

irekita egoteko, baina ordutegiak murriztu dituzte egun batzuetan

arratsaldez edo gau batzuetan itxi ahal izateko.

Turismo bulegoa

Aste santuan, beste pertsona bat (Iratxe) hasi zen turismo bulegoan

lanean lanaldi erdiko kontratuarekin. Urrian Ilazkik bere postua utzi

zuenez, Iratxek honen postua hartu zuen. Era berean, beste pertsona

bat kontratatu da (Aloña) lanaldi osoarekin COVIDaren ondoren

bisitari kopuruak gora egin duelako eta urtea ekonomikoki ondo

bukatu dugulako.

AZOKA: aurten ere frontoian ospatu zen plaza itxita zegoela

Errementariko obren ondorioz. Bai ostatu eta bai Mandiok oso ondo

egin zuten lan egun osoan eta pozik agertu dira.

Partzoneria

irailean ehiztariekin elkartu ginen postuen zozketako ordainketen

dinamika berria azaltzeko, baita denboraldi hasieran postuen

erabilera ona egiten dela bermatzeko jarribeharreko fidantzaz hitz

egiteko. Orain udalak aurreratuko du diru hori eta denboraldi

buakeran postuak ez badira garbi eta txukun uzten partzoneriak ez

digu diru hori itzuliko. Hala ere, Zerainen ez da horrelako arazorik

egon ehiztariekin.

Urrian, Amaia Junquerak partzoneriako junta utzi zuen bi urte bete

ondoren eta bere ordez Haitz Balerdi sartu zen.

